
1. ВОВЕД 
 

Во изминатиот период забележано е зголемено нарушување на квалитетот на воздухот 
на територијата на Општина Куманово, особено во студените периоди во текот на 
зимските месеци. Ваквата состојба исклучително неповолно влијае на здравјето на 
населението  поради што неопходни се чекори во насока на подобрување на квалитетот 
на амбиентниот воздух преку минимизирање на влијанието на многубројните фактори кои 
придонесуваат за лошиот квалитет на воздухот во Општина Куманово. 

Изработката на Планот за квалитет на амбиенталниот воздух за Општина Куманово е со 
цел утврдување на состојбите и дефинирање на мерки за подобрување на квалитетото на 
амбиентниот воздух на територијата на Општина Куманово.  

Врз основа на Договор број УП1-37-608 од 09.03.2020 година, Општина Куманово го 
ангажираше Технолаб доо Скопје да изработи План за подобрување на квалитетот на 
амбиенталниот воздух за Општина Куманово. 

Планот за подобрување на квалитетот на амбиентниот воздух за Општина Куманово е 
плански документ чија изработка произлегува од  законската регулатива за квалитет на 
амбиентниот воздух и истовремено претставува еден од првите чекори во насока на 
превземање на активности за подобрување на квалитетот на воздухот. 

Целите на овој План се во корелација со бројни стратешки документи, планови и 
програми на национално, регионално и локално ниво од сите релевантни сектори кои се 
разгледани и земени во предвид. 

Со Планот за подобрување на квалитетот на амбиентниот воздух се обезбедува приказ 
на постојната состојба со квалитет на амбиентниот воздух преку анализа на потеклото на 
емисиите, идентификација на главните фактори и извори на загадување на воздухот и 
влијанието на загадениот воздух врз здравјето на населението.  

Планот ги анализира превземените мерки од страна на надлежните институции и 
ефектите од истите, но и предлага мерки и акции кои во краткорочен, среднорочен и 
долгорочен временски период ќе придонесат кон намалување на концентрациите на 
загадувачки материи и со тоа кон унапредување на квалитетот на воздухот. 

Тимот на Технолаб изразува искрена благодарност на одговорните лица од секторот за 
животна средина на Општина Куманово за обезбедената поддршка при изработката на 
содржините на овој План. 

Реализацијата и имплементацијата на Планот за подобрување на квалитетот на 
амбиентниот воздух за Општина Куманово ќе придонесе за подобрување на квалитетот 
на амбиентниот воздух во општина Куманово со што ќе се намали негативното влијание 
на загадениот воздух врз здравјето на жителите на општината. 

2. ОПИС И ОСНОВНИ ИНФОРМАЦИИ ЗА ПОДРАЧЈЕТО  ЗА КОЕ СЕ 
ИЗРАБОТУВА ПЛАНОТ 

 

Во североисточниот регион (1 од 8-те статистички региони во Република Северна 
Македонија) се наоѓаат повеќе општини, како: Куманово, Кратово, Крива Паланка, 
Липково, Ранковце, Старо Нагоричане. 

Во Планот за подобрување на квалитетот на амбиентниот воздух се обработуваат 
податоците што се однесуваат на Општина Куманово. 

Општина Куманово се состои од вкупно 50 села и населени места вклучувајќи го и градот 
Куманово, и тоа: Агино Село, Бедиње, Бељаковце, Биљановце, Брзак, Вак'в, Винце, 
Воиновиќ, Габреш, Горно Коњаре, Градиште, Д’лга, Доброшане, Довезенце, Долно 
Коњаре, Живиње, Зубовце, Јачинце, Карабичане, Клечевце, Кокошиње, Колицко, 
Косматац, Костурник, Кутлибег, Кучкарево, К’шање, Куманово, Лопате, Љубодраг, 
Мургаш, Ново Село, Новосељане, Орашац, Пезово, Пчиња, Режановце, Речица, 
Романовце, Скачковце, Сопот, Студена Бара, Сушево, Табановце, Тромеѓа, Умин Дол, 
Черкези, Четирце и Шупљи Камен. 

2.1. Општи карактеристики на просторот  
 

Регионот на Општина Куманово го зафаќа североисточниот дел на Република Северна 
Македонија. Градот Куманово е административно седиште на овој предел и градот 
Куманово е сместен во Кумановската котлина (Жеглигово), на надморска височина од 340 
m, распространет од двете страни на реките Липковка и Кумановка, односно, градот 
Куманово е лоциран на самата раскрсница на двата најзначајни коридори во земјата 
(Коридор 8 и Коридор 10). 

Општината Куманово, односно Кумановскиот плански регион на север се граничи со 
Република Србија, североисточно од Кумановскиот предел се наоѓа општина Старо 
Нагоричане. На исток граничи со општина Кратово, југоисточно со општина Свети Николе, 
југозападно со општините Петровец и Илинден, на северозапад со општина Липково, а на 
запад со општина Арачиново. 

Кумановската Котлина е просторот во северните делови од Република Македонија. 
Кумановскиот регион е ограничен со водоразделните линии по билата и разгранците на 
Скопска Црна Гора, Кумановско-прешевската повија, Козјак, Градиштанска Планина и 
ридестите простори кон Скопската Котлина. Кумановскиот регион зафаќа вкупно 1.315,9 
km2 од кои на Кумановското Поле му припаѓаат 305,3 km2, обично разместени во појасот 
од 200 до 400 m, со прилично голема површина под ридести простори што зафаќаат 
околу 587,2 km2 и истите во 90%, се простираат до 600 m надморска височина. Во 
Кумановската Котлина, како посебни целини, се издвојуваат областите Жеглигово 
(рамничарските делови околу Куманово), Козјачија или Пчиња (просторот североисточно 

од Куманово), Средорек (просторот околу вливот на Крива Река во Пчиња) и други 
помали простори. 

На Слика бр. 1 е прикажана местоположбата на Општина Куманово. 

На Слика бр. 2 е прикажана Општината Куманово, со населените места и селата. 

 

Слика бр. 1: Местоположба на општина Куманово 

 

Слика бр. 2: Општината Куманово, со населените места и селата 

2.2.  Демографија  
 

Согласно спроведениот попис на населението во 2002 година во општина Куманово, 
вкупниот број на жители изнесува 105.484. Густината на населеност изнесува 354,8 
жители/km2. Поделеноста на густината на населението по општини и националности е 
дадена во Табела 1.  

Општина Куманово е со површина од 1.212 km2, од кои на градот Куманово му припаѓаат 
509,48 km2 и претставува 4,71% од територијата на Р. С. Македонија. 

Во градот Куманово е концентрирано повеќе од 89% од населението во регионот и по број 
на жители, Куманово е една од најголемите општини во Република Северна Македонија.  

Во општина Куманово, според бројот на жители најнаселен е градот Куманово со 76.272 
жители (согласно последниот попис спроведен во 2002 год.), а потоа следат Черкези со 
3.741 жител (согласно последниот попис спроведен во 2002 год.), Романовце со 2.794 
жители (согласно последниот попис спроведен во 2002 год.) и други Општини, а најмалку 
населен е Кутлибег со 13 жители (согласно последниот попис спроведен во 2002 год.).  

Куманово е трет град по број на жители во Македонија и има население од 76.272 жители, 
од кои 47.744 се Македонци. 

Табела 1. Преглед на населените места и густината на населението во Општина 
Куманово 

Населено место Вкупно Македонци Албанци Турци Роми Власи Срби Бошњаци Други 

ВКУПНО ВО 
ЦЕЛАТА 
ОПШТИНА 
КУМАНОВО 

105.484 63.743 27.290 292 4.256 147 9.062 20 670 

Агино село 965 949 - - - - 13 - 3 

Бедиње 2.327 1.451 547 - 156 - 164 - 9 

Бељаковце 64 64 - - - - - - - 

Биљановце 1.231 1.195 - - - - 32 - 4 

Брзак 104 88 - - - - 16 - - 

Вакав 108 108 - - - - - - - 

Винце 90 90 - - - - - - - 

Воиновиќ 2 1 - - - - 1 - - 

Габреш 71 70 - - - - 1 - - 

Градиште 192 189 - - - - 3 - - 

Живиње 45 46 - - - - - - - 

Зубовце 57 57 - - - - - - - 

Горно Коњаре 1.136 565 255 - - - 314 - 2 

Д’лга - - - - - - - - - 

Доброшане 1.655 1.571 - - 24 39 17 1 3 

Довезенце 123 123 - - - - - - - 

Долно Коњаре 1.286 669 92 - 2 - 516 - 8 

Јачинце 106 106 - - - - - - - 

Карабичане 43 5 - - - - 37 - 1 

Клечевце 573 555 - - - - 17 - - 

Кокошиње 45 44 - - - - 1 - - 

Колицко 86 83 - - - - 3 - - 

Косматац 41 41 - - - - - - - 

Костурник 2 2 - - - - - - - 

Кутлибег 13 13 - - - - - - - 

Кучкарево 105 105 - - - - - - - 

К’шање 48 48 - - - - - - - 

Куманово 76.272 47.744 18.278 256 4.056 108 5.230 14 586 

Лопате 2.448 478 1.886 - - - 80 - 4 

Љубодраг 686 440 - - - - 243 - 3 

Мургаш 63 62 - - - - 1 - - 

Новосељане 46 46 - - - - - - - 

Ново Село 274 70 - - - - 204 - - 

Орашац 387 387 - - - - - - - 

Пезово 53 53 - - - - - - - 

Проевце 2.311 2.218 - - 18 - 73 - 2 

Пчиња 793 789 - - - - 4 - - 

Режановце 705 661 1 1 - - 42 - - 

Речица 557 110 - - - - 445 - 1 

Романовце 2.794 716 2028 35 - - 6 - 9 

Скачковце 160 159 - - - - 1 - - 

Сопот 318 2 306 - - - 6 1 3 

Студена Бара 344 343 - - - - 1 - - 

Сушево 34 3 1 - - - 30 - - 

Табановце 910 205 177 - - - 516 - 12 

Тромеѓа 1.298 692 - - - - 604 - 2 

Умин Дол 442 214 - - - - 226 - 2 

Черкези 3.741 2 3719 - - - - 4 16 

Четирце 249 34 - - - - 215 - - 

Шупљи Камен 81 80 - - - - 1 - - 

Табела 2. Преглед на густината на населението во општина Куманово според 
вероисповед 

Вероисповед Вкупно 

православни 72.270 

муслимани  31.759 

католици  108 

протестанти  13 

останати 1.916 

 

Бројот на вкупното население во однос на бројот на домаќинства и останати видови на 
живеалишта за градот Куманово според последниот попис во 2002 год. е даден во табела 
бр. 3. 

Табела 3. Бројот на вкупното население во однос на бројот на домаќинства и останати 
видови на живеалишта за градот Куманово според последниот попис во 2002 год. 

Населено место Вкупно население Домаќинства 
Станови 

(останати видови на живеалишта) 

Куманово  105.484 27.984 33.468 

 

 

 

 

 

 

 

 

 

 

 

 

 

 

Слика бр. 3: Општината Куманово, со населените места и селата и поделеноста според 
видот на население 

2.3. Климатски карактеристики  
 
Клима 
 
Климата во општина Куманово спаѓа во умерено-континентална. Основните 
карактеристики на ваквите климатски влијанија се студени и влажни зими како и топли и 
суви лета во текот на годината. Од преодните годишни времиња поизразена е есента, 
понекогаш долга и топла, што е одлика на умерено-континентална клима. На околните 
планини повеќе се изразени одликите на континенталната клима. 

 
Температура 
 
Температурата на воздухот е важен метеоролошки елемент. Според наведените фактори 
таа се одликува со континентални карактеристики и има различни дневни и месечни 
вредности. Нејзината средна годишна вредност изнесува околу 11,8°С (за Куманово), а на 
падините на околните планини е пониска, во зависност од надморската височина. 

Главната карактеристика на умерено-континенталната клима е што просечната годишна 
температура се движи од 10°С -12°С. Максималната просечна годишна температура може 
да изнесува 17,6°С, а минималната просечна годишна 6,2°С. 

 
Врнежи 
 
Просечна годишна количина на врнежи во Куманово во наведениот период изнесува 
549,3 mm/m2 и спаѓа во второ подрачје во Македонија според сушност, додека во 
околниот планински предел, просечните годишни количини на врнежи се повисоки. Во 
Кумановско има и сушни периоди кога вкупната количина на врнежи изнесува помалку од 
300 mm на годишно ниво. Во просек, годишно, најмногу врнежи има во месеците: 
ноември-72 mm/m2, мај-66 mm/m2, јуни-65 mm/m2, а минимум има во месеците: август-33 
mm/m2, септември-29 mm/m2, февруари-35 mm/m2. 
 
Сушите, најчесто, се карактеристични за летните месеци, а исто така може да продолжат 
и во есенскиот период. Тие обично се проследени со високи температури и нанесуваат 
големи штети на земјоделството и вкупната стопанска активност на луѓето. Во пролетните 
и летните месеци има појава на поројни дождови кои, понекогаш, се проследени со 
врнежи од град. Поројните дождови се појавуваат во просек од околу 6,5-6,8 дена во 
годината. Поројните дождови во Кумановскиот предел предизвикуваат поплави во некои 
делови од градот и кај земјоделските површини во руралните области, при што зад себе 
оставаат значителни материјални оштетувања. 
 
Куманово со околината спаѓа во области каде градобијноста е честа појава, со просечно 
2-3 дена во годината во кои има појава на град кој им нанесува големи штети на 
земјделските култури (во делови од Општината зафатени со град). Денови со врнежи од 
град се јавуваат од април до август, а во мај е забележано максималното врнење од град. 

Во зимскиот дел од годината дел од врнежите паѓаат во вид на снег и на различни места 
различно се задржува снежната покривка (на повиските места, снежната покривка се 
задржува подолго време). 
 
Во Кумановскиот предел, снег просечно има во 14,2 дена од годината, а исто така чести 
се и појавите на магла во зимските периоди. Во просек, магла има околу 31-32 дена во 
годината.  
 
Ветрови 
 
Кумановскиот регион се одликува со изразита ветровитост. Најчесто дува северниот, а 
помалку, северозападниот и јужниот ветер. Северниот ветер дува преку цела година, со 
просечна честина од 331% и најчесто во месеците јуни, јули и јануари, а најретко во 
месеците март и мај. Овој ветер во просек дува во поголем процент од годината. 
Средномесечната брзина може да варира, а просечно изнесува 3,2 m/s на годишно ниво. 
Најголемата брзина што може овој ветер да ја достигне, изнесува 26,5 m/s. Втор ветер по 
зачестеност е северозападниот кој најчесто дува од месец мај до месец октомври, а во 
останатите месеци поретко. На северозаппадниот ветер, средногодишната брзина му е 
помала и изнесува 1,9 m/s. 
 
 
 
 
 
 
 
 
 
 
 
 
 
 
 
 
 
 
 
 
 
 

Слика бр. 4: Ружа на ветрови во Кумановскиот регион 

Осончување, облачност и магливост 
 
Просечното годишно осончување во Кумановскиот регион годишно изнесува околу 2.200 
часа, односно, сончев сјај од околу 6,3 часа дневно. Во околниот планински терен оваа 
бројка е поголема. Најголемото осончување е забележано во месец јуни, а најмало 
забележано е во месеците декември и јануари. Осончувањето зависи од неколку фактори 
од кои позначаен е бројот на ведрите или деновите кога има облаци. Годишно во 
Кумановскиот регион просечниот број на ведри денови изнесува 84, најмногу во месец 
август (во месец август просекот на ведри денови изнесува 16 дена), а годишно 
просечниот период на облачни денови изнесува 97 (максимален број на облачни денови е 
забележан во месец јануари и изнесува 16 дена). 
 

2.4. Сообраќај  
 

Во Кумановскиот регион патната инфраструктура се состои од локална, регионална и А 
патна мрежа. Во Североисточниот регион поминуваат европските коридори VII и X. 

Патната инфраструктура се состои од 888 km локални патишта, 99 km А државни патишта 
и 370 km регионални патишта. Приказ на главната патна мрежа во Североисточниот 
регион е дадена на слика бр. 5 и процентуален приказ на слика бр. 6. 

Општина Куманово со своето пошироко опкружување, сообраќајните врски ги остварува 
преку магистралниот пат М-1 кон главниот град на Р. Србија-Белград и кон главниот град 
Скопје, магистралниот пат М-2 што оди кон Крива Паланла и Р. Бугарија, регионалниот 
пат Р-201 што оди кон Свети Николе и Липково и стариот пат Р-101 што оди кон Скопје и 
Војновиќ. 
 
 
 
 
 
 
 
 
 
 
 
 
 
 
 
 
 

Слика бр. 5: Приказ на главната патна мрежа во Североисточниот регион 

Слика бр. 6: Процентуален приказ на главната патна мрежа во Североисточниот регион 
 

Патната мрежа во овој регион е добро развиена. 

Кумановскиот регион со останатите региони во државата е поврзан со неколку главни 
патни правци, и тоа: државните патишта А1 (Скопје-Куманово-граница со Р.С. 
Македонија) и А2 (Куманово-Крива Паланка-граница со Бугарија). 

Во Североисточниот плански регион локалната патна мрежа е во многу лоша состојба, со 
што на одредени делници квалитетот на локалната патна мрежа е на многу ниско ниво и 
претставува и потенцијална опасност за нормално одвивање на сообраќајот. 

Државниот пат А2 е во полоша состојба поради оштетениот коловоз и несоодветните 
технички елементи, како што се ширината на патот и хоризонталните елементи, што 
покажува дека овој пат, според техничките услови не одговара на критериумите за А пат.  

Исто така и други патишта, односно делници што го поврзуваат овој регион со други 
населени места се во лоша состоја. Тука спаѓаат, делницата Р 1107 (граница со Србија-
Куманово), Р 1104 (Арачиново-Куманово) и Р 1204 (Куманово-Свети Николе) 

Патните правци кои поминуваат низ Општина Куманово се дадени Табела бр. 4. 

 

 

 

 

 



План за подобрување на квалитетот на амбиенталниот воздух за Општина Куманово за 
период 2022-2026 

 

Технолаб, Скопје                                                                                                                        11 

Табела бр. 4: Патни правци кои минуваат низ општина Куманово 

Пат 
број 

Патен правец 

Меѓународни патишта 

А1 
Граница со Р.Србија (граничен премин Табановци) – Куманово  – Миладиновци 
– Велес – Неготино – Демир Капија – Гевгелија – граница со Р. Грција (граничен 
премин Богородица)  (Е75) 

А2 

Граница со Р Бугарија (граничен премин Деве Баир – Крива Паланка – Страцин 
– Романовци (Куманово) – Миладиновци – обиколница Скопје – Тетово – 
Гостивар – Кичево – Требениште – Струга – граница со Р.Албанија (граничен 
премин Ќафасан) (Е65) 

Регионални патишта 

P1104 
Скопје (врска со А2-Обиколница Скопје)-Арачиново –Куманово(врска со А1)-
граница со Србија (ГП Сопот) 

Р1204 
Куманово (врска со А2) – Свети Николе – Овче Поле (врска со А3) – 
Кадрифаково – Штип – Софилари (врска со А4) 

Р2133 Куманово (врска со А1) – Липково – Матејче – Никуштак (врска со Р1104) 

Р2237 Куманово (врска со Р1204) – Младо Нагоричане (врска со А2) 

Извор: www.roads.org.mk 

Во последните неколку години граѓаните создале свој фонд за собирање средства за 
реконструкција на дел од овие патишта и делници, но исто така, реконструкцијата е 
направена и со средства добиени од Министерството за транспорт и врски. 

Најчесто, средства кои се на располагање не се користат за одржување на локалните 
патишта, туку се оди на тоа да се изградат нови делници, а одржувањето е главно на 
улиците во урбаните делови. 

Во Североисточниот плански регион постојат и две железнички линии. Една се наоѓа во 
коридорот  бр. VIII, што преку градот Куманово се поврзува со коридорот бр. X, преку 
Крива Паланка и продолжува кон Република Бугарија. 

Во коридорот бр. X е трасата што оди од граница со Република Србија-Куманово-Скопје-
граница со Република Грција. Оваа железница е со должина од 31 km. 

Во североисточниот регион постои и железничка линија Куманово-Бељаковце со должина 
од 33 km која не е во функција. 

Во регионот постои една железничка станица која е лоцирана во градот Куманово. 

Слика бр. 7: Железничка мрежа во Североисточен регион 

 

2.5. Економски карактеристики 
 

Согласно податоците од 2019 година, на територијата на Североисточниот регион 
активни се вкупно 4174 деловни субјекти.  

Во Табела 5 прикажан е бројот на активни деловни субјекти на територијата на 
Североисточниот регион спореден со бројот на активни субјекти во Република Северна 
Македонија. 

Табела 5. Број на активни деловни субјекти ви североисточниот регион 

Активни 
деловни 
субјети 

2015 2016 2017 2018 2019 

Република 
Македонија 

70139 71519 71419 72315 75914 

Североисточен 
регион 

4139 4095 4084 4078 4174 

Учество на 
регионот 

5,90% 5,73% 5,72% 5,64% 5,50% 

Извор: Програма за развој на источен плански регион 2021-2026 

На територијата на Севроисточниот регион најзастапени се микро и мали деловни 
субјекти. Структурата на деловните субјекти спрема бројот на вработени е прикажана во 
следната табела. 

Табела 6. Структура на деловните субјекти според бројот на вработени 
Број на вработени Број на деловни субјекти во 

Североисточен регион 
Учество во 
регионот 

Република 
Северна 

Македонија 
Без работени или нема 
податок 

260   

1-9 3522   
10-49 308   
Вкупно мали деловни 
субјекти 

4090 97,99% 97,84% 

50-249 79   
Вкупно средни 
деловни субјекти 

79 1,89% 1,85% 

250+ 5   
Вкупно големи деловни 
субјекти 

5 0,12% 0,31% 

Вкупно деловни субјекти 4174   
Извор: Програма за развој на источен плански регион 2021-2026 

Во североисточниот регион најмалку се застапени големите деловни субјекти со над 250 
вработени и уште повеќе во однос на останатите региони во Република Северна 
Македонија во овој регион бројот на големи деловни субјекти е најмалку застапен. 

Структурата на деловните субјекти во Североисточниот регион по општини спрема 
дејноста е прикажана на следната табела. 

Табела 7. Структура на деловните субјекти според дејност 
 Кратово Крива Паланка Куманово Липково Ранковце Старо 

Нагоричане 
Земјоделство, шумарство 
и рибарство 

9 16 82 8 11 16 

Рударство и вадење камен 6 2 10 / 1 / 

Преработувачка 
индустрија 

14 63 432 22 1 7 

Снабдување со 
електрична енергија, гас 
пареа и климатизација 

/ / 3 / / 1 

Снабдување со вода, 
отстранување на отпадни 
води, управување со 
отпад, санација на 
околината 

2 2 9 1 1 1 

Градежништво 22 31 171 29 11 1 

Трговија на големо и мало, 
поправка на моторни 
возила 

74 216 954 69 16 8 

Транспорт и складирање 12 29 220 31 2 2 

Објекти за сместување и 
сервисни дејности за 
храна 

22 43 175 15 1 / 

Инфомации и комуникации 3 7 44 / 1 1 

Финансиски дејности и 
дејности за осигурување 

/ 4 19 2 / / 

Друго 54 146 951 51 5 12 

Вкупно 218 559 3070 228 50 49 

Извор: Државен завод за статистика 

На територијата на Општина Куманово најзастапени се деловните субјекти од дејноста-
Трговија на големо и мало и поправка на моторни возила со 31% и деловните субјекти од 
преработувачката индустрија со 14%. Деловните субјекти кои се занимаваат со 
земјоделски активности се застапени само со близу 3%. 

 

2.6. Социјални карактеристики  
 

Здравствени установи 

На следната табела се прикажани податоците за бројот на лекари, здравствени 
работници во болничките капацитети на територијата на Куманово и Североисточниот 
регион споредено со Република Северна Македонија. 

 Табела 8. Број на лекари, здравствени работници и болнички капацитети во 
Североисточниот регион во 2019 

 Лекари Здравствени 
работници 

Болнички 
легла Вкупно Специјалисти 

Куманово-Општа болница 
Куманово 

70 43 215 322 

Североисточен регион 71 44 232 354 
Република Северна 
Македонија 

2135 1666 639 1257 

Извор: Мрежа на болнички здравствени установи во Република Северна Македонија во 2016-та год. 
Центар за статистичка обработка на здравствени податоци, публицистика и едукација, Институт за 
јавно здравје 

Образование 

На територијата на Општина Куманово образовниот систем го сочинуваат 35 основни 
училишта со 878 наставници и 6 средни училишта со 460 наставници.  

Бројот на училишта и ученици во општина Куманово во учебната 2019/2020 спореден со 
бројот на училишта во Североисточниот регион и Република Северна Македонија е 
прикажана на следната табела.  

Табела 9. Број на училишта и ученици во општина Куманово 
 Редовни 

основни 
училишта 

Редовни 
средни 
училишта 

Ученици/ 
основно 
училиште 

Ученици/средно 
училиште 

Општина Куманово 35 6 291.37 861.83 
Североисточен регион 90 10 174.56 712.56 
Република Северна 
Македонија 

981 130 190.81 629.10 

Извор: Програма за развој на источен плански регион 2021-2026 

Во Североисточниот регион бројот на дипломирани студенти на 1000 жители изнесува 
3,42 и истиот е за малку помал од националниот просек од 3,58. 

 

Вработување 

На следната табела се прикажани податоците на работоспособното население на 
териоторијата на Североисточниот регион. 

Табела 10. Работоспособно и активно население во Североисточниот регион споредено 
со Република Северна Македонија 
 Република Северна 

Македонија 
Североисточен плански 
регион 

Број на работоспособно 
население 

1.684.820 143.009 

Стапка на активност 57,2% 55,2% 
Стапка на вработеност 47,3% 37,0% 
Стапка на невработеност 17,3% 33,0% 
Извор: Програма за развој на Источен плански регион 2021-2026 

Табела 11. Стапка на невработеност во руралните и урбаните делови од Североисточен 
регион 
 Република Северна 

Македонија 
Североисточен плански 
регион 

Урбан дел 16,4% 26,8% 
Рурален дел 18,3% 40,4% 
Вкупно 17,3% 33,0% 
Извор: Програма за развој на Источен плански регион 2021-2026 

На територијата на Североисточниот регион невработеноста на населението во 
руралните делови е значително поголема од невработеноста во урбаните делови, но е и 
значително повисока во однос на националниот просек. 

2.7. Енергија  
 

Во општина Куманово поголем дел од објектите за домување и јавните објекти за 
затоплување користат сопствени системи за греење. 

Според МАКСТАТ базата на Државниот завод за статистика, податоците од спроведената 
Анкета за потрошувачка на енергенти во домаќинствата за 2019 година покажуваат дека 
во Североисточниот регион за загревање на домаќинствата најмногу се користи огревно 
дрво.  Податоците од МАКСТАТ базата се прикажани во табела 12.  

 

 




